
Дневни билтени

Денеска (09.03.2024) во 01.15 часот на подрачјето на Центар во Скопје, полициски службеници од
Единицата за интервентна полиција при СВР Скопје го лишиле од слобода А.У.(38) од Гостивар затоа што
кај него била пронајдена и одземена марихуана. По целосно документирање на случајот ќе следува
соодветен поднесок.

Денеска (09.03.2024) во 04.00 часот на подрачјето на општина Аеродром во Скопје, полициски
службеници од Единицата за интервентна полиција при СВР Скопје го лишиле од слобода М.А.(25) од
Скопје затоа што кај него била пронајдена и одземена прашкаста материја. По целосно документирање на
случајот ќе следува соодветен поднесок.

Денеска (09.03.2024) во 02.50 часот во спортска сала на подрачјето на Карпош во Скопје, полициски
службеници од СВР Скопје го лишиле од слобода М.Н.(30) од Р.Косово затоа што кај него биле пронајдени
марихуана и бела прашкаста материја. По целосно документирање на случајот ќе следува соодветен
поднесок.

На 08.03.2024 во 15.00 часот на подрачјето на Кисела Вода во Скопје, полициски службеници од
Единицата за интервентна полиција при СВР Скопје го лишиле од слобода Ј.С.(35) од Скопје затоа што кај
него била пронајдена и одземена марихуана. По целосно документирање на случајот ќе следува соодветен
поднесок.

На 08.03.2024 во 16.50 часот на подрачјето на Кисела Вода во Скопје, полициски службеници од
Единицата за интервентна полиција при СВР Скопје го лишиле од слобода К.Г.(22) од Скопје затоа што кај
него била пронајдена и одземена марихуана. По целосно документирање на случајот ќе следува соодветен
поднесок.

На 08.03.2024 во 15.40 часот на подрачјето на Карпош, полициски службеници од Единицата за
интервентна полиција при СВР Скопје го лишиле од слобода Д.А.(23) од Скопје затоа што кај него била
пронајдена и одземена марихуана. По целосно документирање на случајот ќе следува соодветен
поднесок.

На 08.03.2024 во 21.55 часот на подрачјето на Чаир во Скопје, полициски службеници од Едницата за
интервентна полиција при СВР Скопје го лишиле од слобода М.Ј.(18) од Скопје затоа што кај него била
пронајдена и одземена марихуана. По целосно документирање на случајот ќе следува соодветен
поднесок.

На 08.03.2024 во 13.10 часот било пријавено дека на локалниот пат од с.Тополница кон Радовиш, кај
место викано „Баглар Баши“ патничко моторно возило „ауди“ со радовишки регистарски ознаки,
управувано од Б.И.(27) од с.Тополница-радовишко, излетало надвор од коловозот. Во несреќата со тешки
телесни повреди се здобила сопатничката Т.И.(45) од с.Тополница, а со телесни повреди се здобиле Б.И.
и сопатниците Р.И.(46) и Д.И.(24), констатирани во Клиничката болница Штип. Извршен бил увид од
увидна екипа од Полициската станица Радовиш.

Во текот на изминатата вечер (08/09.02.2024) во периодот од 21.00 до 03.00 часот на територија на СВР
Битола спроведена е засилена акциска контрола за санкционирање на возачи кои управуваат возило под
дејство на алкохол. При контролата санкционирани се 15 возачи, од кои 9 во Битола, три во Прилеп, два
во Македонски Брод и еден во Ресен, а откриени биле и 12 други видови прекршоци.

На 08.03.2024 во 20.30 часот било пријавено дека на локалниот пат с.Долно Палчиште-Тетово патничко
моторно возило „пежо“ со тетовски регистарски ознаки, управувано од малолетник од с.Долно Палчиште,
излетало надвор од патот и удрило во ѕид. Во несреќата со тешки телесни повреди се здобил возачот и
малолетен сопатник, а со телесни повреди се здобиле уште двајца малолетни сопатници, констатирани во
Клиничката болница Тетово. Извршен бил увид од увидна екипа од СВР Тетово.

Секторот за внатрешни работи Скопје во текот на вчерашниот ден (08.03.2024) продолжи со контролите
во областа на сообраќајот. На територија на град Скопје изречени се вкупно 115 мерки, меѓу кои за
возење повеќе од дозволената брзина осум санкции, 14 мерки за возење без возачка дозвола, девет
санкции за користење мобилен телефон при возење...

На 08.03.2024 во 21.20 часот во Струмица, полициски службеници од Секторот за внатрешни работи
Струмица го лишиле од слобода М.М.(29) од Струмица. При преглед кај лицето била пронајдена
марихуана. За настанот е запознаен Јавен обвинител од Основното јавно обвинителство Струмица и по
документирање на случајот ќе биде поднесен соодветен поднесок.

На 08.03.2024 полициски службеници од Отсек за недозволена трговија со дрога и оружје при СВР-Велес
ги лишиле од слобода К.Ѓ.(22), Л.Б.(19), В.М.(31), Љ.В.(37), М.Ѓ.(29), И.В.(32) и Љ.О.(25) сите од Велес
затоа што кај нив биле пронајдени и одземени хашиш, марихуана, бела прашкаста материја, бела
грутчеста материја и таблета, а И.В. и Љ.О. биле затекнати како продаваат дрога на лица од Велес.
Известен бил јавен обвинител и по целосно документирање на случајот ќе следува соодветен поднесок.

На 08.03.2024 во 18.00 часот во Полициската станица Аеродром Д.Ј.(29) од Скопје, пријавил дека на ул.
„Владимир Комаров“ во Скопје бил каснат од куче скитник.

На 08.03.2024 во 20.35 часот во Полициска станица Ѓорче Петров во Скопје, В.Ш.(27) од Скопје пријавил
дека на ул.„Лука Геров“ во Скопје бил каснат од куче скитник.

На 08.03.2024 во 20.50 часот во Полициска станица Ѓорче Петров во Скопје, С.Ј.(29) од Скопје, пријавил
дека на ул.„Лука Геров“ во Скопје бил каснат од куче скитник.

На 08.03.2024 во 13.30 часот на Граничен премин „Долно Блаце“ полициски службеници го привеле Ф.П.
(45) од Р.Албанија поради тоа што при извршена пасошка контрола констатирано било дека биле скинати
две страници од исправата. Тој бил предаден на полициски службеници од Одделението за прекуграничен
криминал и миграции-Скопје за понатамошна постапка.

 

 На 08.03.2024 во 19.40 часот на подрачјето на Бит Пазар во Скопје полициски службеници од СВР Скопје
го лишиле од слобода С.Е.(30) од Скопје, а денеска (09.03.2024) во 09.25 часот биле лишени од слобода
И.Е.(27), Х.Е.(48) и Б.Е.(23) сите од Скопје, поради тоа што на подрачјето на Бит Пазар со остар и тврд
предмет го нападнале М.А.(33) од Скопје и му нанеле тешки телесни повреди. По целосно расчистување
на случајот, до ОЈО Скопје ќе биде поднесена кривична пријава по брза постапка.

Денеска (09.03.2024) околу 11 часот на автопатот „Пријателство“, во близина на Гевгелија, полициски
службеници од РЦ ГР Југ- ПС за ГП и ГН Богородица го лишиле од слобода Ќ.Ш. (24) од с.Студеничани,
скопско, поради тоа што во неговото патничко моторно возило „порше“ со скопски регистерски таблички
превезувал шест лица- мигранти од Кина. На даден знак за запирање од полициските службеници, Ќ.Ш.
не го запрел возилото и продолжил со движење, по што изгубил контрола и удрил во канделабра, во
близина на бензинска станица. Во возилото се пронајдени шест лица од Кина, а двајца од нив биле
пренесени во болницата во Гевгелија за укажување лекарска помош. Поради постоење на основи на
сомневање дека Ќ.Ш. сторил кривично дело „криумчарење на мигранти“ по чл.418-б ст.2 од КЗ, тој е
лишен од слобода, известен е јавен обвинител од ОЈО за ГОКК Скопје, по чии насоки ќе биде поднесена
кривична пријава.

Полициски службеници на СВР Тетово на 8/9 март од 21 до 3 часот спроведоа акциска контрола за
санкционирање на возачи што ги управуваат возилата под дејство на алкохол. При контролата биле
санкционирани вкупно 12 возачи (ТЕ-7 и ГВ-5). Сите се веднаш исклучени од сообраќај, изготвени им се
предвидените поднесоци со парични глоби од 225 до 375 евра во денарска противвредност, а времено им
се одземени и нивните возачки дозволи. Во акцијата, исто така, санкционирани се и 42 други видови
сообраќајни прекршоци (ТЕ-26 и ГВ-16).

Денеска (09.03.2024) околу 00.40 часот во угостителски објект во Тетово, во рамките на акциска контрола
спроведена во повеќе угостителски објекти, од полициски службеници од СВР Тетово затекнати биле
четворица малолетници. По документирање на случајот, ќе следуваат соодветни поднесоци.

На 08.03.2024 во 22.25 часот во Гостивар полициски службеници од ОВР Гостивар го лишиле од слобода
А.К.(48) од Гостивар поради тоа што при извршен претрес со судска наредба во неговиот дом биле
пронајдени и одземени марихуана и еден куршум. А.К. бил задржан во полициска станица и по целосно
документирање на случајот ќе следува соодветен поднесок.

На 08.03.2024 во 22.40 часот во с.Слатино-тетовско полициски службеници од СВР Тетово го привеле
Ш.И.(20) од истото село поради тоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 08.03.2024 во 22.00 часот А.Н.(63) од с.Пршовце-тетовско пријавил дека околу 17.00 часот во селото
бил физички нападнат од А.М. од истото село. Се преземаат мерки за расчистување на случајот.

На 08.03.2024 во 14.40 часот во СВР Скопје било пријавено дека во филијала за брзи кредити на
подрачјето на Карпош во Скопје едно лице со закана со остар предмет од вработената одзелo сеф. Се
преземаат мерки за расчистување на случајот.

Денеска (09.03.2024) во 01.05 часот во СВР Скопје, С.С.(34) од Скопје пријавил дека на 08.03.2024 околу
23.30 часот во близина на угостителски објект на подрачјето на општина Аеродром во Скопје, по
претходна вербална расправија, бил физички нападнат од едно лице. Се преземаат мерки за
расчистување на случајот.

Денеска (09.03.2024) во 00.45 часот во СВР Скопје, било пријавено дека на подрачјето на Карпош во
Скопје бил нарушен јавниот ред и мир со физичка пресметка помеѓу И.С.(59) и Б.Ч.(56), двајцата од
Скопје. По целосно документирање на случајот ќе биде поднесен соодветен поднесок.

На 08.03.2024 во 15.45 часот во СВР Скопје, Н.М.(50) од Скопје пријавил дека на 07.03.2024 околу 14.20
часот на подрачјето на Центар во Скопје неговиот малолетен син бил физички нападнат од едно лице. Се
преземаат мерки за расчистување на случајот.

На 08.03.2024 во 14.00 часот во СВР Скопје, било пријавено дека на подрачјето на Центар во Скопје, по
претходно недоразбирање бил нарушен јавниот ред и мир со физичка пресметка помеѓу П.Л.(44), С.Џ.(41)
и Н.А.(28) од една страна и К.И.(48) од друга страна, сите од Скопје. По целосно документирање на
случајот ќе следува соодветен поднесок.

На 08.03.2024 во 12.50 часот во СВР Скопје Н.Н.(32) од Скопје, пријавил дека на 06.03.2024 околу 04.30
часот во казино на подрачјето на Центар во Скопје бил физички нападнат од едно лице кое употребило и
тврд предмет. Се преземаат мерки за расчистување на случајот.

На 08.03.2024 во 16.45 часот на подрачјето на општина Аеродром во Скопје, полициски службеници од
СВР Скопје го привеле А.Г.(38) од Скопје поради тоа што околу 16.00 часот физички ја нападнал неговата
мајка. По целосно документирање на случајот ќе следува соодветен поднесок.

На 08.03.2024 во 18.40 часот во СВР Скопје, Л.Б.(42) од Скопје пријавил дека на подрачјето на општина
Аеродром во Скопје, по претходно недоразбирање во сообраќајот бил физички нападнат од С.Д.(41) од
Куманово. По целосно документирање на случајот ќе следува соодветен поднесок.

На 08.03.2024 во СВР Скопје Д.С.(54) од Скопје пријавила дека на 07.03.2024 околу 06.40 часот, додека
ги извршувала своите работни задачи во Дом за стари лица во с.Катланово-скопско, била физички
нападната од З.М., кој престојувал во домот. Се преземаат мерки за расчистување на случајот.

На 08.03.2024 во 12.40 часот во СВР Штип, К.В.(67) од Штип пријавил дека на 07.03.2024 околу 19.00
часот во Штип, бил физички нападнат од М.Н. Се преземаат мерки за расчистување на случајот.

На 08.03.2024 во 16.27 часот во СВР Штип било пријавено дека во Штип, по претходна расправија, бил
нарушен јавниот ред и мир со физичка пресметка помеѓу Е.Д.(46) од една страна и Д.Е.(20) и У.Д.(50) од
друга страна, сите од Штип. По целосно документирање на случајот ќе следува соодветен поднесок.

На 08.03.2024 во 16.30 часот во ОВР Свети Николе, Г.В.(28) од с.Црнилиште, светиниколско, пријавила
дека во истото село, била нападната од куче, при што паднала и се здобила со тешки телесни повреди.

На 08.03.2024 во 10.00 часот во Полициската станица Велес, С.Ј.(45) од Велес пријавил дека на улицата
„Благој Ѓорев“ во Велес неговиот малолетен син бил каснат од куче скитник.

На 08.03.2024 во 19.00 часот во Полициската станица Радовиш бил приведен А.Ф.(36) од Радовиш. Тој
дошол во просториите на полициската станица Радовиш во алкохолизирана состојба, за да пријави
нарушување на јавен ред и мир во кое учествувал, при што почнал агресивно да се однесува кон
полициските службеници. Лицето било задржано во Полициската станица Радовиш и по целосно
документирање на случајот против него ќе биде поднесена соодветна пријава.

На 08.03.2024 во 19.00 часот во Полициската станица Радовиш А.Ф.(36) од Радовиш пријавил дека во
угостителски објект во Радовиш бил нарушен јавниот ред и мир прво со вербална расправија помеѓу него
и Ј.М. од село Раклиш, радовишко, по што пријавителот бил физички нападнат од Ј.М.. Се преземаат
мерки за целосно расчистување на случајот.

 

 

 

 

 

Извадок на дел од дневни настани -09.03.2024

